
Borgarráð 

Reykjavík, 20. maí 2025 
MSS25050010 

Efni: Afturköllun úthlutunar og endurgreiðsla vegna lóðarinnar Fylkisvegur 9A 

Lagt er til að borgarráð samþykki að afturkalla úthlutun lóðarinnar Fylkisvegur 9A 
gegn endurgreiðslu til lóðarhafa að fjárhæð 8.989.484 kr. vegna byggingaréttar og 
gatnagerðargjalds.  

Greinargerð: 
Á fundi borgarráðs þann 2. ágúst 2007 samþykkti borgarráð að úthluta Gylfa Þórðarsyni 
byggingarétti fyrir allt að 30 m² veitingaskála á lóðinni Fylkisvegur 9A. Í úthlutunarbréfi 
borgarráðs frá 3. ágúst 2007, sbr. fylgiskjal 1, kom fram að söluverð byggingaréttarins 
væri 3.900.000 kr., þar af gatnagerðargjald 327.210 kr. Þar var jafnframt kveðið á um að 
kæmi til riftunar á úthlutuninni yrði fjárhæðin endurgreidd að frádregnum 100.000, hvort 
tveggja að teknu tilliti til breytinga á vísitölu neysluverðs. Í úthlutunarbréfinu var vísað til 
þess að almennir lóða- og framkvæmdaskilmálar frá maí 2007, sbr. fylgiskjal 2, og 
deiliskipulagsskilmálar frá 20. febrúar 2007, sbr. fylgiskjal 3, giltu um úthlutun lóðarinnar. 
Söluverð vegna lóðarinnar var greitt 23. október 2007. Ekki hefur verið gerður 
lóðarleigusamningur vegna lóðarinnar.  

Með beiðni 20. mars sl. var, f.h. lóðarhafa, óskað eftir endurgreiðslu með vísan til þess 
að útséð væri að ekki yrði af framkvæmdum á lóðinni. Í beiðninni var lagt til að við 
endurgreiðslu yrði stuðst við ákvæði úthlutunarbréfsins. Athugun á málinu hefur leitt í ljós 
að Reykjavíkurborg hefur gert samning við Ísorku ehf. um rekstur hleðslustöð fyrir rafbíla 
á lóðinni, sjá fundargerð innkaupa- og framkvæmdaráð frá 11. maí 2023, sbr. fylgiskjal 
4. Eins og atvikum er háttað í þessu máli er lagt til að borgarráð afturkalli úthlutun
lóðarinnar frá 2. ágúst 2007 og endurgreiði lóðarhafa söluverð byggingaréttar og
gatnagerðargjald í samræmi við meðfylgjandi samkomulag við lóðarhafa, sbr. fylgiskjal
5. Fjárhæð endurgreiðslu miðað við forsendur samkomulagsins er 8.989.484 kr. Af hálfu
lóðarhafa liggur fyrir staðfesting á efni samkomulagsins en af hálfu Reykjavíkurborgar er
það gert með fyrirvara um samþykki borgarráðs.

Heiða Björg Hilmisdóttir 
borgarstjóri 

Hjálagt: 
1. Úthlutunarbréf borgarráðs 3. ágúst 2007.
2. Almennir lóða- og framkvæmdaskilmálar maí 2007.
3. Deiliskipulagsskilmálar 20. febrúar 2007.
4. Fundargerð innkaupa- og framkvæmdaráðs 11. maí 2023.
5. Samkomulag (með fyrirvara um samþykki borgarráðs).























































 
 

INNKAUPA- OG FRAMKVÆMDARÁÐ 
 

Ár 2023, fimmtudaginn 11. maí var haldinn 111. fundur innkaupa- og framkvæmdaráðs. 
Fundurinn var haldinn í Varmadal og hófst kl. 13:00. Eftirtaldir fulltrúar tóku sæti á fundinum 
með rafrænum hætti með vísan til heimildar í 1. málsl. 1. mgr. 54. gr. sveitarstjórnarlaga sbr. 
4. málsl. 1. mgr. 13. gr. samþykktar um stjórn Reykjavíkurborgar og fundarsköp borgarstjórnar: 
Elísabet Guðrúnar Jónsdóttir, Pawel Bartoszek, Björn Gíslason og Kjartan Magnússon. 
Hjálmar Sveinsson sat fundinn í fundarsal. Einnig sat fundinn Theodór Kjartansson og Jóhanna 
Eirný Hilmarsdóttir í fundarsal. Fundarritari var Margrét Lilja Gunnarsdóttir. 

 
Þetta gerðist: 

 
1. Lagt fram bréf skrifstofu framkvæmda- og viðhalds, umhverfis- og skipulagssvið dags. 8. 

maí 2023, merkt USK23040221, þar sem lagt er til að gengið verði að tilboði 
lægstbjóðanda Garðlist ehf. í útboði nr. 15810 - Beðahreinsun á stofnanalóðum 2023. 
USK23040221 
Samþykkt. 

 
Ámundi Brynjólfsson tekur sæti á fundinum undir þessum lið með fjarfundarboði.  

 
2. Lagt fram bréf skrifstofu umhverfisgæða, umhverfis og skipulagssvið dags. 6. maí 2023, 

FAS23030073, þar sem lagt er til að gengið verði að hagstæðasta tilboði frá Ísorku ehf.í 
sérleyfisútboði nr. 15793 - Uppsetning og rekstur hleðslustöðva fyrir rafbíla í Reykjavík, 
sérleyfi. FAS23030073 
Samþykkt. 

 
Guðmundur Benedikt Friðriksson tekur sæti á fundinum undir þessum lið.  

 
Fundi slitið kl. 13:25 

 
Hjálmar Sveinsson 

 
Elísabet Guðrúnar Jónsdóttir Pawel Bartoszek 
Björn Gíslason Kjartan Magnússon 

